
   Ղեկավարվելով «Քաղաքացիական պաշտպանության մասին» Հայաստանի Հանրա​պետու​թյան օրենքի 12-րդ հոդվածով և «Զորահավաքային նախապատրաստության և զորահա​վաքի մասին» Հայաստանի Հանրապետության օրենքի 7-րդ հոդվածով` 
 Հայաստանի Հանրապետության կառավարությունը որոշում է.

    1. Հայաստանի Հանրապետության Կառավարության 2003 թվականի սեպտեմբերի 11-ի «Հայաստանի Հանրապետության մշակույթի նախարարության կանոնադրությունը և աշխատակազմի կառուցվածքը հաստատելու մասին» N 1298-Ն որոշմամբ հաստատված N 1 հավելվածի 9-րդ կետը լրացնել նոր 32-րդ ենթակետով` հետևյալ բովանդակությամբ.

 «32) Քաղաքացիական պաշտպանության և զորահավաքային նախապատրաստության ոլորտներում`

  ա. կազմակերպում է նախարարության համակարգի աշխատողների, մշակութային և նյութական արժեքների պաշտպանությունը.

  բ. ստեղծում է քաղաքացիական պաշտպանության ծառայություն.

  գ. նախարարության համակարգի զորահավաքային նախապատրաստության, զորահավաքի և քաղաքացիական պաշտպանության միջոցառումների պլանավորման և իրականացման ապահովում.

  դ. կազմակերպում է նախարարության համակարգի կազմակերպությունների կայուն գործունեությունը.

  ե. իրականացնում է Հայաստանի Հանրապետության  օրենսդրությամբ սահմանված այլ լիազորություններ.:

2. Սույն որոշումը ուժի մեջ է մտնում պաշտոնական հրապարակմանը հաջորդող օրվանից:

Հ Ի Մ Ն Ա Վ Ո Ր ՈՒ Մ
	                                     Իրավական ակտի հիմնավորումը



	1.
	                               Իրավական ակտի հիմնավորումը

	
	

	2.
	  Ընթացիկ  իրավիճակը և խնդիրները

	
	 ՀՀ մշակույթի նախարարության կանոնադրությունում նախագծով նախատեսված գործառույթների բացակայությամբ պայմանավորված` քաղաքացիական պաշտպանության ոլորտում առկա միջոցառումների, պլանների և ծրագրերի իրականացման խնդիրները

	3.
	  Տվյալ բնագավառում իրականացվող քաղաքականությունը

	
	<<Քաղաքացիական պաշտպանության մասին>>  ՀՀ օրենքի դրույթներին համապատասխան` ՀՀ Նախագահի և  ՀՀ Կառավարության կողմից քաղաքացիական պաշտպանության ոլորտում իրականացվում է միասնական քաղաքականություն`  կենտրոնացված կառավարում,  պլանայնություն և վերահսկողություն, կոմպլեքսայնություն և փոխադարձ համաձայնեցում: Նշված սկզբունքներին համահունչ` նախագծով կկարգավորվեն  նաև ՀՀ մշակույթի նախարարության համակարգում քաղաքացիական պաշտպանության ոլորտի գործառույթները

	4.
	   Կարգավորման նպատակը  և  բնույթը

	
	    Նախագծով կարգավորվում են  ՀՀ մշակույթի նախարարության համակարգում քաղաքացիական պաշտպանության ժամանակ առաջացող իրավահարաբերությունները:  

      Նախագծով նախատեսվում է նախարարության համակարգում   քաղաքացիական պաշտպանության միջոցառումների, պլանների և ծրագրերի   կատարումը համապատասխանեցնել    <<Քաղաքացիական պաշտպանության մասին>>   ՀՀ օրենքի  դրույթներին և քաղաքացիական պաշտպանության միասնական սկզբունքներին:

	5.
	Նախագծի  մշակման  գործընթացում  ներգրավված  ինստիտուտները  և  անձինք

	
	Նախագծի մշակման գործընթացում ներգրավվել են ՀՀ մշակույթի նախարարության կառուցվածքային ստորաբաժանումները, ինչպես նաև նախագիծը համաձայնեցվել է շահագրգիռ պետական մարմինների հետ: 



	6.
	Ակնկալվող արդյունքը

	
	Նախագծի ընդունմամբ կհստակեցվեն և առավել արդյունավետ ու նպատակային կիրականացվեն նախարարության համակարգում քաղաքացիական պաշտպանության միջոցառումները, պլանները և ծրագրերը, որը պայմանավորված կլինի նախարարության տարբեր կառուցվածքային ստորաբաժանումների, իրենց գործառույթներին համապատասխան, լիարժեք մասնակցությունը համակարգի քաղաքացիական պաշտպանության խնդիրներին: 

     Քաղաքացիական պաշտպանության օրենսդրությանը համապատասխան կկարգավորվեն ոլորտը համակարգող պետական մարմինների հանձնարարականների  արդյունավետ  իրականացումը:







Տ Ե Ղ Ե Կ Ա Ն Ք N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՍԵՊՏԵՄԲԵՐԻ 11-Ի N 1298-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության Կառավարության 2003 թվականի սեպտեմբերի 11-ի N 1298-Ն որոշման մեջ լրացումներ կատարելու մասին» Հայաստանի Հանրապետության Կառավարության որոշման նախագծի ընդունումը պետական բյուջեում ծախսերի ավելացման կամ նվազեցման անհրաժեշտություն չի առաջացնում:
Տ Ե Ղ Ե Կ Ա Ն Ք N 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՍԵՊՏԵՄԲԵՐԻ 11-Ի N 1298-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը

«Հայաստանի Հանրապետության Կառավարության 2003 թվականի սեպտեմբերի 11-ի N 1298-Ն որոշման մեջ լրացումներ կատարելու մասին» Հայաստանի Հանրապետության Կառավարության որոշման նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը

«Հայաստանի Հանրապետության Կառավարության 2003 թվականի սեպտեմբերի 11-ի N 1298-Ն որոշման մեջ լրացումներ կատարելու մասին» Հայաստանի Հանրապետության Կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՍԵՊՏԵՄԲԵՐԻ 
11-Ի N 1298-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը

<<Հայաստանի Հանրապետության Կառավարության 2003 թվականի սեպտեմբերի 11-ի N 1298-Ն որոշման մեջ լրացումներ կատարելու մասին>> Հայաստանի Հանրապետության Կառավարության որոշման նախագիծը տեղադրվել է WWW.mincult.am կայքում:

2. Հասարակության մասնակցությունը նախագծմանը և/կամ քննարկումներին

<<Հայաստանի Հանրապետության Կառավարության 2003 թվականի սեպտեմբերի 11-ի N 1298-Ն որոշման մեջ լրացումներ կատարելու մասին>> Հայաստանի Հանրապետության Կառավարության որոշման նախագծի վերաբերյալ առաջարկություններ չեն ներկայացվել:
Տ Ե Ղ Ե Կ Ա Ն Ք
«Հայաստանի Հանրապետության Կառավարության 2003 թվականի սեպտեմբերի 11-ի N 1298-Ն որոշման մեջ լրացումներ կատարելու մասին» Հայաստանի Հանրապետության Կառավարության որոշման նախագծի մասին շահագրգիռ գերատեսչությունների առաջարկությունների և դիտողությունների վերաբերյալ
	Առարկության, առաջարկության հեղինակը /առարկության ստացման ամսաթիվը/
	Առարկության, առաջարկության բովանդակությունը
	Եզրակացություն

	ՀՀ արտակարգ իրավիճակների նախարարություն 17.06.2011 թ.,              N 1/03.2/1127-11

	Նախագծի նոր 32-րդ կետի

1) ,, բ′′ կետը խմբագրել հետևյալ բովանդակությամբ` <<նախարարության համակարգում ստեղծում է քաղաքացիական պաշտպանության կազմավորումներ>>
2) ,,գ′′  կետը խմբագրել հետևյալ բովանդակությամբ`  <<նախարարության համակարգի զորահավաքային նախապատրաստության, զորահավաքի և քաղաքացիական պաշտպանության միջոցառումների պլանավորման և իրականացման ապահովում>>

	1. Չի ընդունվել` հաշվի առնելով <<Քաղաքացիական պաշտպանության մասին>> Հայաստանի Հանրապետության  օրենքի 12-րդ կետի բ) կետի պահանջը
2. Ընդունվել է, կատարվել է համապատասխան ուղղում:


	ՀՀ արդարադատության նախարարություն 28.06.2011 թ.,             N 01/3857-11
	1. Նախագծի 1-ին կետով կատարվող լրացման բ) ենթակետում անհրաժեշտ է <<կազմավորումներ>> բառը փոխարինել <<ծառայություններ>> բառով` հաշվի առնելով <<Քազաքացիական պաշտպանության մասին>> Հայաստանի Հանրապետության օրենքի 12-րդ հոդվածի պահանջները:
2. Նախագծի վերոնշյալ կետով կատարվող լրացման  դ) ենթակետում անհրաժեշտ է <<համակարգի>> բառից առաջ լրացնել <<նախարարություն>> բառը:
	1. Ընդունվել է, կատարվել է համապատասխան ուղղում:
2. Ընդունվել է, կատարվել է համապատասխան ուղղում:


	ՀՀ էկոնոմիկայի նախարարություն
	
	


